
1. Мафҳум ва моҳияти муносибатҳои байналхалқӣ

Муносибатҳои байналмиллалӣ ин маҷмӯи ҳама муносибатҳои иқтисодӣ, сиёсӣ, фарҳангӣ, ҳуқуқӣ, дипломатӣ, ҳарбӣ ва дигар робитаю муносибатҳоеанд, ки байни халқу мамлакатҳо барқарор гашта ҳар кадом манфиатҳои иқтисодӣ, сиёсӣ, фарҳангӣ, ҳуқуқӣ, илмӣ-техникӣ, дипломатию ҳарбиашонро дар робита ва муносибат ба ҳамдигар ҳимоя менамоянд.
Муносибатҳои байналмиллалӣ дар илми сиёсӣ аз ҷониби файласуфи англис Ҷ. Бентам ворид карда шуда ва он ба асрҳои XVII-XIX ба замоне рост меояд, ки дар Аврупои Ғарбӣ давлатҳои мустақили миллӣ ташаккул ёфтанд. Бавуҷудоии мафҳуми миллат, давлат ё давлати миллӣ ба ҳамон асрҳо рост меояд, чунки бо ташаккули давлатҳои миллӣ дар ин давлатҳо раванди ҷомеаи шаҳрвандӣ низ ба охир расида модели муносибатҳои байналмиллалӣ барқарор гардиданд.
Агар мо ба ин раванд аз нуқтаи назари Бентам нигоҳ кунем, онгоҳ бояд онро низ қабул кард, ки то ин давра байни халқҳо, миллатҳо муносибатҳо вуҷуд надоштанд, ки ин андеша ғайри илмӣ мебуд.
Якум, робитаҳои иқтисодию сиёсӣ байни давлатҳо дар шакли кулли башарият вуҷуд надошта бошад ҳам аммо байни гурӯҳи давлатҳо вуҷуд дошта ва аз дастовардҳои ҳамдигар баҳра мебурданд.
Дуюм ин доду гирифтҳои иқтисодӣ боиси ҳамдигарфаҳмию барқарорсозии робитаҳои сиёсӣ гашта дар мавридҳои зарурӣ давлатҳо аз давлатҳои дигар ёрӣ мепурсиданд ва дастгирӣҳам меёфанд.
Сеюм ин робитаҳо дар ташаккули маънавии ҳамдигарӣ низ мавқеи хоса пайдо мекарданд. Магар Роҳи абрешим дар барқарорсозии муносибатҳои ҳасанаи байни халқҳо, ки баътар дар забони Аврупоиён маънии миллатро гирифт, нақши созандагӣ набозид?  Агар чунин нақш намебозид, имрӯз аз нав Эҳё намудани он барои Осиёю Аврупо аҳамиятеро молик намебуд.
Сиёсатшиносони Аврупоӣ бар ин ақидаанд, ки то замони капитализм робитаи байни давлатҳо дар сатҳи минтақавӣ вуҷуд дошт, ки ин хатост. Зеро се империяи бузург, империяи Сосонӣ, Юнонӣ ва Римӣ аз доираи минтақавӣ берун баромада ҳокимияташон ду қитъа Осиё ва Аврупоро ба ҳам наздик кунонида буданд. Ба хусус империяи Сосонӣ дар замони Куруши Кабир аз Чин то Африко паҳн гашта Афлотун Кирро роҳбари идеалӣ номидааст.
Сиёсатшиносии ғарб муносибатҳои сиёсии то капиталистиро ҳамчун муносибати байни шахсон- монархҳо, ҳокимон маънидод менамоянд.  Ҳол он ки имрӯз ҳам аз номи миллат Президент, Сарвазир, Император, Канслерҳо баромад намуда, онҳо дар зери ҳуҷҷатҳои хусусияти сиёсию иқтисодӣ дошта имзо мегузоранд.
Дипломатҳо ҳам, ки ҳамчун риштаи пайвандкунандаи муносибатҳоянд аз ҷониби ҳамин шахсон аввал таъин карда мешаванд. Пас чӣ дар дунёи қадим ва чӣ дар замони ҳозира ҳамон шахсони алоҳида муайянкунандаи самтҳои муносибатҳои сиёсию иқтисодӣ, илмию техникиӣ, ҳарбию фарҳангӣ, баромад менамоянд.
Чун дар гузашта ва чӣ дар ҳозира байни давлатҳои муайян робитаҳои баробар судманд барқарор карда мешуд, ба муқобили давлатҳои дигаре, ки манфиатҳояшон ба ҳам мувофиқ намеомад якҷоя меҷангиданд ва бо ҳамин роҳ бо ҳадафҳои сиёсиашон мерасиданд.
Бо вуҷуди ин чун аксарияти аҳолӣ ба сиёсат ба таври васеъ ворид намегаштанду ба ин кор аслан шоҳон ё роҳбарони давлатҳо шуғл доштанд онҳо давлату миллатро намояндагӣ мекарданд. Муносибати байни халқҳо он қадар мураккаб набуд.
Бо мурури мураккаб гардии ҳаёти ҷамъиятӣ, пайдошавии иниститутҳои гуногуни фаромиллӣ муносибатҳои байналхалқӣ низ сифату хусусияташонро дигар карданд, зеро ҳар кадом давлат амалисозии ҳадафҳои сиёсию манфиатҳои сиёсиашро шарти асосии мавҷудияти мустақилонааш медонад. Онро бояд донист, ки муносибатҳои сиёсии байналхалқӣ ҳамчун соҳаи муҳими равандҳои сиёсӣ ва муносибатҳои сиёсӣ фаҳмида мешаванд.
Бо бавуҷудоии иқтисоди ҷаҳонӣ муносибатҳои байналхалқӣҳам ба вуҷуд омад. Нишонаи ин падидаи сиёсиро дар он дидан   мумкин аст, ки баъди ҳар як кризиси иқтисодӣ вазъияти сиёсии ҷаҳон тезутунд гашта, ҳатман боиси ҷангҳо мегарданд.
Кашмакашиҳои сиёсии байни давлатҳо ба ҳам наздикшавию аз ҳам ҷудошавиҳо як зумра ташкилоту ҳизбу ҳаракатҳои ҷамъиятиеро ба вуҷуд овард, ки онҳо намояндагони миллат ва ё халқи мушаххас бошанд ҳам бо ҳамақидагони хеш берун аз ҳудудҳои миллӣ робита пайдо намуда ҳамдигарро дар муборизаҳои сиёсию иҷтимоияшон дастгирӣ менамудагӣ шуданд.
Ташкилоти Созмони Миллали Мутаҳид ва сохторҳои гуногунаш ташкилоти фаромиллие гардиданд, ки дар асоси ба ҳисобгирии манфиатҳои ҳама давлатҳо масъалаҳоеро ҳалу фасл менамоянд, ки ба ҷамъияти инсонӣ мушкилӣ ва хавф эҷод менамоянд. Ин мушкилотҳо ин- мушкилоти экологӣ, демографӣ, энергетикӣ, таъмини озуқа, ҳимояи сулҳ, гирифтани пеши роҳи касалиҳои сирояткунанда ва ғайра мебошанд, ки барои тамоми инсоният зарар расониданашон мумкин аст, аммо роҳи ҳалашон танҳо кушиши якҷояи тамоми давлатҳоро талаб менамояд.

2. Консепсияҳои назариявии муносибатҳои байналхалқӣ
Аз солҳои 50-уми асри ХХ дар зери таъсири сиёсати сиёсӣ ва иҷтимоии системаи сотсиалистӣ дар собиқ давлатҳои дар асорати мустамликавӣ буда, ҳаракати миллӣ-озодихоҳӣ авҷ гирифт, ки он аз ҷониби Иттиҳоди Шуравӣ ҳаматарафа дастгирӣ ёфта то рафт таносуби қувваҳо дар ҷаҳон ба фоидаи системаи сотсиалистӣ меафзуд.
Ғалабаи қувваҳои коммунистӣ дар Чину ғалабаи ҳаракати миллӣ-озодихоҳӣ дар Ҳиндустон, ки муборизааш ба муқобили англисҳо нигаронида шуда буд, баъд озодшавии як зумра давлатҳо дар Осиёю Аврупо иттиҳоди нави сиёсиро ташкил намуда, аксарияташон эълон намуданд, ки сотсиализм месозанд. 
Аз ҳамин лиҳоз муайян намудани роҳи инкишофи сиёсии байни давлатҳо ба назарияҳое эҳтиёҷ пайдо намуд, ки ин раванд пешбинӣ карда шаванда бошад.
Табиист, ки мо то ин вақт дар муносибатҳои сиёсии байналмиллалӣ байни ду ҷараён идеализми илмию реализми сиёсӣ, ки якум бо роҳи ғайризӯрӣ беистифода аз қувва ҳал намудаи моҷароҳои сиёсии байни давлатҳоро таблиғ менамуданд ва асосгузорони ин андеша Гуго Гротсий ва Имануэл Кант буданд.
Ба қавли Р. Арон дар ҷомеаи анъанавӣ, ки асоси иқтисодию технологиаш истеҳсоли маҳсулоти хоҷагии қишлоқ буд, боигариҳои моддӣ кам буданду даромад аз ҷанг зиёд, барои ҳамин ҷанг воситаи асосии ғундкунии боигарӣ маҳсуб мешуд.
Бо ривоҷи бемайлони илмӣ – техникӣ ва технологияи истеҳсолӣ даромад аз ҷангҳо мисли истеҳсолоти саноатӣ фоидаовар нестанд, бо вуҷуди ҳамин ҳам ба андешаи Р.Арон инҳо ҷангро ҳамчун воситаи амалисозии ҳадафҳои муносибатҳои хориҷӣ бекор накардаанд.  Ин ба он хотир аст, ки дар муносибати хориҷии давлатҳо бархурди манфиатҳо боқӣ монда боиси нобоварии байни давлатҳо гаридидааст. 
Дар чунин вазъият дар сиёсати муносибати байни давлатҳо   омили шахс муҳим буда, самти асосии тадқиқот омӯзиши тарз ва усулҳои ҳали қабули қарорҳои сиёсии хориҷӣ ба ҷои аввал баромад.
Бо сабаби он ки назарияи реализми сиёсӣ на дар ҳама ҷо пазируфта шуд, солҳои 50-уми асри ХХ назарияи модернизм, ки асосгузоронаш сиёатшиносони амрикоӣ Куинси Райт, Мортан Каплан, Карл Фридрих ва Карл Дойч ба майдони илм ворид гаштанд. Ин сиёсатшиносон бар хилофи назарияи реализми сиёсӣ барои омӯзиши сиёсати муносибатҳои сиёсии байналмиллалӣ назарияи умумии системаҳоро пешниҳод намуданд. 
Дар солҳои 50-уми асри ХХ бо сабаби паст гаштани шиддати «ҷанги сард» ва дар ҳамин замина беҳтар шудани муносибатҳои сиёсии байналмиллалӣ омили якум; таъсири пешрафта технологию техникӣ восита ва имконият барои омӯзиши муносибатҳои ҷамъятӣ заминаи назарявӣ ва амалӣ ба вуҷуд овард, ки боиси пайдоиши ҷараёни модернистӣ гашт. 
Ин пешравиҳо дар таркиби системаи муносибатҳои байналмиллалӣ боиси дар дохили ҳар система пайдошавии зерсистемаҳо гардид.
Модернистҳо бар хилофи реалистони сиёсӣ коркарди назарияи умумии муносибатҳои байналмиллалиро ҳадаф қарор доданд. 
Яке аз ҳамин гунна сиёсатшиносон Макклеланд пешниҳод намуд, ки муносибатҳои байналмиллалиро ҳамчун системаи аз бисёр қисмҳои баҳам алоқаманд, ки аз дараҷаи рафторӣ давлатҳоро муттаҳид месозад, бояд омӯхт.
Тибқи ин ақида дар муносибати сохтори системаҳои байналмиллалӣ системаҳо ба зерсистема ва унсурҳое ҷудо мешаванд, ки дар баҳамалоқамандӣ бо муҳити иҳота карда томияти ягона пайдо мекунанд.
Дар ин назария ҳолати умумии системаҳои сиёсӣ ба тағирёбии «мустақил» ва «ғайри мустақил» ҷудо карда шуда дар зери мафҳуми тағирёбии мустақил муносибатҳои байналмиллалӣ иҷрокунандагони асосӣ (давлат, ташкилотҳои байналмиллалӣ), сохтори системаи байналмиллалӣ (типҳои гуногуни иттиҳод ва гурӯҳҳои сиёсӣ) шакли ба ҳамтаъсиррасонии байни унсурҳои асосии система (иқтисодӣ, ҳарбӣ, дипломатӣ) фаҳмида мешаванд.
Дар тағироти вобастагӣ (иқтидори давлат қобилияти ба дигар иҷрокунандагон таъсир расонидан дошт) идоракунии қувва (истифодаи қувваи як давлат ба муқобили давлати дигар) устувории ибораҳои вуҷуддошта.
Дар асоси таҳлили сифатии инҳо кор карда баромадани модели математики муносибатҳои байналмиллалӣҳадафи ин назария қарор дошт.
Намояндаи барҷастаи модернистии сиёсӣ дар солҳои 60-уми асри ХХ Джеймс Розенау буда, омилҳои асосии ба сиёсати хориҷӣ таъсиррасонандаро нишон додаст.
Таҳлилҳои сиёсати байналмиллалӣ дар солҳои 70-уми асри ХХ  онро нишон дод, ки барои сиёсати ҷаҳонӣ ва муносибатҳои байналмиллалӣ ташкили иттиҳодияи фаромиллӣ зарур аст, ки он боиси ташаккули назарияи нави траннационализм гардад, зеро то ин дам давлатҳоро иттиҳодияҳои ҳарбию, сиёсӣ ва иқтисодӣ ба ҳам пайваст, ки ин ба ҳамалоқамандии давлатҳоро бо ҳам бештар кард. Ин ба он оварда расонид, ки давлатҳо то андозае таъсирашон аз болои фаъолияти ин иттиҳодияҳо камтар гашт. Ҳадаф дар муносибати байни давлатҳо суст намудани омили зурӣ дар муносибаи байни давлатҳои хурду бузург маҳсуб мешуд.
   Ҳамин имконият ба ақидаи С. А. Лантсов чунин тамоилҳоро ба вуҷуд овард.
1. Инкишофи нақлиёт ва алоқаи оммавӣ. Ин бошад барои афзоиши босуръати корпаратсияҳои байналмиллалӣ ва дар як вақт суст гаштани назорати давлат аз болои амали онҳо шуд. Савдои ҷаҳонӣ дар таркиби иқтисоди ҷаҳонӣ истеҳсоли моддиро кам кард, ки он нақши субъектҳои фаромиллиро зиёд намуда ва ҳамвобастагии мамлакатҳоро мураккабтар гарданд.
2. Раванди модернизацияи шаҳрнишиншавӣ ва рушди алоқа дар ҷаҳони сеюм, ки оқибат боиси пешрафти иҷтимоӣ ва афзоиши миллатгароӣ дар ин давлатҳо гардид, ки ин нақши ҳарбии далатҳоро дар сиёсати ҷаҳонӣ суст гардонид. Аз ҷумла шикасти Амрико дар Ветнам ва Руссия дар Афғонистон;
3. Аз нав тақсимнамоии ҳокимият на ба фоидаи субъектҳои алоҳид, балки давлатҳои хурд ва суст. Дар натиҷаи ба таври васеъ паҳншавии технологияи нав аз ҷумла ҳарбӣ, ки онҳо бе он қадар хароҷотӣ ва пешравӣ қобилияти худро мустаҳкам намудан пайдо карданд. 
4. Кам гаштани имконияти давлатҳои шуравии ҷаҳон барои назорат аз ҳолати муҳити атроф. Шиддат ёфтани мушкилоти экологию дигари хусусияти ҷаҳонӣ дошта аз тарафи ҳатто давлвтҳои пурқуввати ҷаҳонӣ 
Он андеша, ки дар замони ҳозира, ҳангоме ки ҳаёти иқтисодии ҷомеаи ҷаҳонӣ ба ҳам узван вобастаанду яке бе дигаре инкишоф нахоҳад ёфт, ҳарчанд дуруст намояд ҳам, ба ин андеша сад дар сад розӣ шудан шарт нест. 
Ҳангоме ки ба рафтори сиёсии баъзе сарварони давлатҳои миллӣ назар меафканед, он чиз ба назар мерасад, ки гӯё онҳо танҳо беҳбудии кишвари дигарро хоҳон бошанду баҳри амният ва рушду камоли он сидқан манфиатдоранд. Аслан бошад, дар зери он «хоҳиш» ғаразе ниҳон аст, ки аз он бӯи таҳдид меояд. Он боз бо он қадар тангназарӣ ифода меёбад, ки дар он на шароити таърихӣ, на пояи фарҳангӣ ва на муҳити табиӣ ба инобат гирифта намешавад. Он ки сарвари давлате мегӯяд, ки ман фалон «кишварро исломӣ дидан намехоҳам» ва ё «ҳамсояи исломӣ доштан намехоҳам» андеша бар он намекунад, ки агар ҳамсояат як шахс бошад ва бубинад бо шумо соз намегирад, хонаашро мефурӯшаду ба ҷои дигар меравад.
Агар ин ҳамсоя миллати томи дар ин сарзамин аввалин бунёдгузори маданият бошаду дигарон омада бо вай ҳамсоя шуда, аз он тариқи давлату давлатдориро омӯхта бошанд ва баъдтар онро танг карда, ба асораташ гирифтор карда бошанд, ба куҷо кӯч бандад? Модоме ки миллати «бародар» аз сарзамини аҷдодиаш миллати «бародари» дигарро танг кардаасту дар як кунҷи кӯҳпора ҷояш дода, имрӯз даъво менамояд, ки ҳамон тавре зиндагӣ кун, ки ман мехоҳам, на он тавре хостӣ туст, аз он бӯи таҳдиди сиёсӣ меояд. Мантиқи наҳсии чунин изҳорот он маънист, ки агар мувофиқи хоҳиши мо низоми иҷтимоию сиёсиатонро таҳия карданӣ набошед, ҳама роҳҳоятон баста хоҳад шуд. Чунин шартгузориҳо дар кадом шаклу дар кадом лаҳзае сурат нагиранд, барои миллати каму беш ору номусдошта таҳқир буда, боиси мустаҳкамшавии робитаҳои баробарвазн намегарданд. Ин гуна мавқеи сиёсии сарвари давлат танҳо бар зарари ҳар кадом давлат аст.
Дар муносибатҳои байни миллатҳо вуҷуд доштани ҳусни тафоҳум ё надоштан, ин бештар аз ҳама ба дурнамои сиёсию иқтисодии давлатҳои аз ҷиҳати иқтисодию сиёсӣ ва ҳарбӣ пешрафта вобастааст.
Алҳол онро бояд дарк кард, ки қудратнишондиҳии давлати ба ном абарқудрат, аломати босуботии ҳаёти сиёсии инро нишон надода, балки бо тариқи ташкили таҷовуз бо баҳонаи муборизаи зидди терроризм, оммаи халқашро ҳамеша дар ҳолати асабоният ва бо ҳамин васила нобоварӣ ба давлатҳои дигар нигоҳ доштан мехоҳад. 
Чунин сиёсат боиси таъмини сулҳу суббот дар ҷаҳон нагашта, нобоварии халқҳои оламро нисбат ба ҳамдигар меафзояд. 
Халқҳои дигар ҳам ба хотири ҳифзи арзишҳои миллии хеш чораҳои ҷавобӣ меандешанд. Ҳар кадои халқе, ки аз ҷониби мақомоти сиёсии халқи дигар фишорро эҳсос менамояд, мувофиқи тавоноияш ҷавоб медиҳад.
Доир ба сиёсат ва муносибатҳои байналмиллалӣ сухан ронда, қайд кардан зарур аст, ки чунин муносибатҳо: сиёсӣ, иқтисодӣ, илмӣ-техникӣ, идеологӣ, фарҳангӣ ва ҳарбиро ҷудо мекунанд. Албатта, на дар байни ҳама давлатҳо ин ҳама муносибатҳо вуҷуд доранд. Аммо мусаллам аст, ки муносибатҳои сиёсӣ асосӣ буда, он боиси барқарорсозии дигар муносибатҳо мегардад.
Сиёсатшиносон дар таркиби муносибатҳои байналмиллалӣ чунин дараҷаҳои онро ҷудо намудаанд: глобалӣ, ки хусусияти оламшумулият дошта; минтақавӣ, ки муносибатҳо дар байни давлатҳои минтақаи муайян барқарор мешаванд; субрегиономӣ, ки чандин минтақаҳоро дар бар мегирад; вазъиятӣ - байналмиллалӣ, гурӯҳӣ, яктарафа, дутарафа ва бисёртарафа. Ҳар кадом вобаста ба миқдори иштирокчиёну намуди муносибат дар ҳаёти байналмиллалӣ нақши махсус мебозанд.

3. Мафҳум ва моҳияти сиёсати хориҷии давлат  
Муносибатҳои байналхалқӣ натиҷаи фаъолияти хориҷии давлатҳои алоҳида ва сиёсати хориҷии онҳо мебошад. Сиёсати хо-риҷӣ фаъолияти давлат дар арсаи байналхалқӣ мебошад, ки ба воси-таи он муносибати давлат бо субъектҳои дигари муносибатҳои бай-налхалқӣ танзим карда мешавад. 
Cиёсати хориҷии Ҷумҳурии Тоҷикистон ба маънои томаш зодаи даврони истиқлол аст, ки тарроҳи он Асосгузори сулҳу ваҳдати мил-лӣ - Пешвои миллат, Президенти Ҷумҳурии Тоҷикистон, муҳтарам Эмомалӣ Раҳмон ба шумор меравад. Маълум аст, ки барқароркунии робитаҳои дуҷонибаю бисёрҷониба бо кишварҳои дуру наздик ва му-аррифӣ намудани кишварамон ҳамчун давлати мустақил яке аз муҳимтарин масъалаҳои давлатсозӣ дар арсаи байналмилалӣ ба ҳисоб мерафт. 
Солҳои баъдӣ дар сиёсати хориҷии кишвар пешравиҳои гуногуне ба назар мерасанд, ки дар онҳо ҳамкориҳои дуҷонибаю бисёрҷониба бо кишварҳои дуру наздик ва созмонҳои байналмилалию минтақавӣ фаъол гардидаанд. Умуман, гузаронидани як қатор чорабиниҳои ва-сеи байналмилалии сиёсӣ дар сатҳи баланд ва густариши минбаъдаи робитаҳои ҳамкорӣ бо давлатҳои гуногун нуфуз ва мавқеи кишвари моро хеле баланд бардошт. 
Таҳлили амалияи сиёсати ҷаҳонӣ нишон медиҳад, ки сиёсати хо-риҷии давлат вобаста аз шароити мушаххас дар ду шакли асосӣ зоҳир мегардад: ғайрифаъол ва агрессивӣ. Сиёсати хориҷии ғайрифаъол хосси давлатҳои қафомонда ва рӯ ба тараққӣ мебошад. Зеро чунин давлатҳо хоҳу нохоҳ худро бо вазъияти байналхалқӣ мутобиқ мена-моянд. Масалан, агар тамоюли рушди демократия дар арсаи байнал-халқӣ сурат гирад, дар давлатҳои мазкур низ раванди демократику-нонӣ ба мушоҳида мерасад. Баръакс, агар арзишҳои демократӣ дар арсаи байналхалқӣ ба буҳрон дучор гарданд, дар давлатҳои мазкур муносибатҳои демократӣ ва ниҳодҳои демократӣ рӯ ба таназзул меоранд. 
Ҳамин тариқ, давлатҳои дорои сиёсати хориҷии ғайрифаъол то дараҷае аз вазъияти байналхалқӣ вобастаанд. Сиёсати хориҷии агрес-сивӣ хосси давлатҳое мебошад, ки онҳо сиёсати махсуси дохилии худро ташаккул медиҳанд ва дар сиёсати хориҷии худ кӯшиш мена-моянд, ки сиёсати дохилӣ ва хориҷии давлатҳои дигарро бо сиёсати худ мутобиқ гардонанд. 
Субъектҳои асосии сиёсати хориҷӣ аз инҳо иборатанд: давлат, мақомоти давлатӣ (ҳукумат, парлумон), сарварони сиёсӣ, роҳбарони давлатҳо, ташкилотҳои ғайридавлатӣ (ҳизбҳои сиёсӣ ва ташкилоту иттиҳодиҳои ҷамъяитӣ). Баъзан чунин мешуморанд, ки сиёсати хо-риҷӣ танҳо хосси давлат аст. Аммо таҳлили назария ва амалияи сиёсӣ нишон медиҳад, ки давлатҳои демократӣ бо оппозитсияи сиёсии давлатҳои ғайридемократӣ ҳамкорӣ намуда, барои сарнагун намуда-ни режимҳои сиёсии давлатҳои мазкур онҳоро истифода менамоянд. Ба ҳамин монанд як қатор давлатҳои динӣ бо оппозитсияи сиёсии динии давлатҳои дунявӣ ҳамкорӣ намуда, ба воситаи ба сари қудрат овардани онҳо мехоҳанд давлати динӣ ташкил намоянд. 
Бо назардошти гуфтаҳои боло, қайд намудан бамаврид аст, ки манфиатҳои миллии Ҷумҳурии Тоҷикистон дар соҳаи сиёсати хориҷӣ дар марҳилаи ҳозира ва дар дурнамои наздик чунин аст: 
1. Ҳифз ва таҳкими истиқлолияти давлатӣ, тамомияти арзӣ, таъмини амнияти миллӣ, истиқлоли сиёсӣ, иқтисодӣ ва фарҳангии кишвар. 
2. Таҳкими суботи сиёсӣ ва ваҳдати миллӣ. 
3. Таъмини шароити мусоид барои рушди устувори иқтисодӣ ва баланд бардоштани сатҳи некуаҳволии мардум, амнияти иқтисодӣ ва экологии мамлакат. 
4. Бунёди ҷомеаи демократӣ бо такя бар усули иқтисоди бозорӣ. 
5. Ҳифзи ҳуқуқ, озодӣ, ҳайсият ва манфиати шаҳрвандон дар до-хили кишвар ва хориҷ аз он. 
6. Эҷоди камарбанди ҳусни ҳамсоягии нек дар марзҳои кишвар. 
7. Инкишофи муносибатҳои боварӣ, дӯстӣ ва ҳамкории му-тақобилан судманд бо ҳамаи мамлакатҳои дунё. 
8. Таҳкими чеҳраи матлуб ва мусбати ҷумҳурӣ дар олам. 
9. Мусоидат ба тоҷикон дар кишварҳои дигар[footnoteRef:1]. [1:  Назаров Т., Сатторзода А. Дипломатияи муосири тоҷик. – Душанбе: Ир-фон, 2006. – С.108.  ] 

Умуман, сиёсати хориҷии давлат дар фаҳмиши васеъ самтҳои мухталифи ҳаётро дар бар мегирад, ки бештар ба ҳимояи манфиатҳои миллӣ вобастагӣ дорад. Масалан, Ҷумҳурии Тоҷикистон дар бароба-ри ду масъалаи асосӣ - ваҳдати миллӣ ва пешбурди дипломатияи иқтисодӣ боз дар сиёсати хориҷии худ нисбат ба масъалаи мубориза алайҳи терроризми байналмилалӣ, бунёдгароӣ, кибертерроризм, гар-диши ғайриқонунии маводи мухаддир ва одамрабоӣ таваҷҷуҳи мах-сус медиҳад.

